LEHEN HEZKUNTZAKO HIZKUNTZA ARLOA

2. ZIKLO AMAIERAKO HELBURUAK ETA EBALUAZIO IRIZPIDEAK

AHOZKO KOMUNIKAZIOA

1. Hizkuntz konplexutasun eta luzera txikia duten ahozko azalpenen funtsezko ideiak identifikatzea (bere bizipenetatik gertu dauden gaiei buruzkoak), eta ideiak horiek ahoz adieraztea.  

1.1. Aktiboki entzuteko jarrera agertzen du, hitzik gabeko erantzunen bidez edo galdera laburrak eginez. 

1.2. Ideia nagusiak eta garrantzirik gabeko xehetasunak bereizten ditu.

1.3. Testuaren ulermen orokorrerako oinarrizko hizkuntz elementuen esanahia interpretatzen du (lexikoa, lokuzioak, testuaren egitura adierazten duten hitzak, perpaus joskerak...).

1.4. Gaia eta hiztunaren komunikazio asmoa identifikatzen ditu.

1.5. Entzundako testu baten oinarrizko ideiak ahoz adierazten ditu, entzundakoari buruzko talde-elkarrizketa egoeretan.
2. Hezkuntza testuinguruan ohikoak diren ahozko testuak hartuta, entzutearen helburuari erantzuteko egokiak diren informazioak aukeratzea, horretarako informazioa erregistratzeko tresna sinpleak eta aurrez aztertutakoak erabiliz. 
2.1. Hainbat jarduera burutzeko (fitxak osatu, galdetegi errazei erantzun...) datu zehatzak identifikatzen ditu. 

2.2. Eskueran jarritako tresna eta jarraibideen bitartez ohar sinpleak hartzen ditu.

2.3. Aukeratutako informazioa, bakarkako nahiz taldekako aprendizaia egoeretan hainbat zeregin burutzeko (taula edo grafikoak osatu, galdetegiei erantzun...) erabiltzen du.
3. Hezkuntza testuinguruan gutxieneko formaltasun eta egituraketa mailarekin eman ohi diren elkarrizketa eta eztabaidetan, norberaren ideiak azaltzea, arrazoitzea eta besteenekin alderatzea, egoki hitz eginez, eta elkarlanerako, nahiz bizipen, ezagutza, ideia eta ikuspuntuen adierazpen eta alderaketarako jarrera positiboa erakutsiz. 
3.1. Besteekin egiten du lan eta talde lanetako erantzukizunak besteekin batera hartzen ditu, lan jakin bat egiteko edo arazo bat konpontzeko. 

3.2. Berez parte hartzen du, gaiari buruzko ekarpenak egiteko.

3.3. Bere jarduna gaiari eta elkarrizketaren uneari egokitzen dio.

3.4. Bere ikuspegi pertsonala azaltzen du, ikuspegi hori arrazoituz.

3.5. Bere parte hartzeari buruzko berariazko galderak erantzuten ditu.

3.6. Hitzezkoak ez diren baliabide adierazkorren esanahia egoki ulertzen du.

3.7. Argitasun eta erraztasun nahikoarekin adierazten ditu bere ideiak, egoerak eskatzen duen erregistroa eta elementu prosodiko eta keinuzkoak erabiliz.

3.8. Elkarrizketaren oinarrizko arau sozio-komunikatiboak behar bezala aplikatzen ditu. 
4. Naturaltasun onargarriarekin elkarrizketan aritzea, eguneroko bizitzako egoera desberdinetan, besteenganako errespetua agertuz zeinahi direlarik euren ezaugarri fisikoak, sozialak, kulturalak...

4.1. Argitasun (ahoskera zuzen eta ulergarria) eta jariotasun (erraztasun eta bapatekotasuna) nahikoarekin adierazten ditu bere ideiak.

4.2. Darabilen hizkuntzaren berezko hitz eta esamoldeak erabiltzen ditu, gelan landutako erabilera okerrak identifikatuz eta zuzenduz.

4.3. Bereizkeriaren bat adieraz dezaketen hitz eta esamolde ohikoenak baztertzen ditu, behar izanez gero, aurrez landu diren bestelako hizkuntz formak erabiliz.
5. Erabilera eremu desberdinetan ohikoak diren, eta gai ezagunak jorratzen dituzten, testu sinpleen ahozko aurkezpen argi eta egituratuak egitea, eskainitako jarraibideen laguntzaz zeregin hori aurretik planifikatuz. 

5.1. Ikaskuntza eremuko hainbat informazio iturri erabiltzen ditu. 

5.2. Taldean egiten diren  ahozko aurkezpenen planifikazioan (informazioaren hautaketa, egituraketa...) taldekideekin elkarlanean aritzen da.

5.3. Koherentziaz (informazioa egoki ordenatuz eta lotuz) adierazten ditu ideiak.

5.4. Diskurtsoa ulergarriago egiteko eta entzuleen arretari eusteko hainbat bitarteko (keinuak eta baliabide prosodikoak, hainbat euskarri) erabiltzen ditu.

5.5. Argitasun, zuzentasun eta jariotasun nahikoarekin adierazten ditu bere ideiak.
IDATZIZKO KOMUNIKAZIOA
6. Hizkuntza idatziaren oinarrizko unitateak (fonemak-grafiak, hitzak, perpausak) deskodetzea eta bere esanahia zehatz eta azkar interpretatzea.
6.1. Grafia-fonema korrespondentzia azkar eta zuzen ezartzen du mota guztietako silaba eta hitzetan.
6.2. Oinarrizko hiztegiaren esanahia azkartasun eta zehaztasun nahikoarekin identifikatzen du.

6.3. Testu motzen irakurketa adierazkorra egiten du zuzentasun eta jariotasun nahikoarekin.

6.4. Puntuazio marken esanahia zuzen interpretatzen du, testuak intonazio egokiarekin irakurriz.
7. Erabilpen eremu desberdinetan ohikoak diren testu idatzi sinpleen esanahi globala inferitzea. 

7.1. Gaia eta testuaren funtzio eta erabilpen orokorra inferitzen ditu. 

7.2. Testu genero sarrienak bereizten ditu, beren oinarrizko ezaugarriak hautemanez.

7.3. Testuaren ulermen orokorrerako oinarrizko hizkuntz elementuen esanahia zuzen interpretatzen du (lexikoa, lokuzioak).

7.4. Hitzezkoak ez diren elementuen eta testu-ezaugarri batzuen (irudiak, tipografia, espazioaren banaketa...) esanahia egoki interpretatzen du.

7.5. Gizarte, arraza, sexu edo kultur mailako bereizkeriaren bat adierazten duten hitz eta esamolde ohikoenak identifikatzen ditu.

7.6. Testua zertan datzan esaten du, ideia nagusiak identifikatuz.
8. Irakurketa helburuari erantzuteko informazio garrantzitsua aurkitzea eta aukeratzea, eskueran jarritako informazio iturriak gutxieneko eraginkortasunez erabiliz.

8.1. Galderek edo jarraibideek zehazten dituzten baldintzei edo ezaugarriei buruzko informazioa aurkitzen du eskueran jarritako iturrietan. 

8.2. Irakurketa helburuari erantzuteko informazio garrantzitsua eta zehatza aukeratzen du emandako testuan.

8.3. Eraginkortasun maila nahikoarekin erabiltzen ditu ulermen arazoak konpontzeko egokienak diren informazio iturriak (hiztegi orokorra, hiztegi entziklopedikoa).
9. Hezkuntza eremuan ohikoak diren  testu idatzi sinpleen esanahi globala sintetizatzea, horretarako eskainitako jarraibideak erabiliz.
9.1. Jatorrizko testuaren ideia nagusiak modu esplizituan adierazten dituzten hitzak identifikatzen eta azpimarratzen ditu. 

9.2. Jatorrizko testuaren ideia nagusi esplizituak idatziz adierazten ditu.

9.3. Eskema eta kontzeptu-mapa sinpleak osatzen ditu.

10. Ohikoak diren generoetako testu idatziak planifikatzea, modu gidatuan, eta norberaren ezaguerak eta informazio iturriren bat erabiliz. 

10.1. Eskueran jarritako iturrietan informazio egokia aukeratzen du. 

10.2. Proposatzen zaizkion prozedurak erabiliz (ereduen imitazioa eta eraldaketa...) ideiak sortzen ditu.

10.3. Idatzi beharreko testu generoari dagokion gidoi edo eskema bat ohar egokiekin osatzen du.

10.4. Ikaskideekin batera testu jakin bat planifikatzea helburu duten jardueretan parte hartzen du.
11. Ohikoak diren generoetako testu idatzi sinpleak sortzea, modu gidatuan,  oinarrizko koherentzia, kohesio eta zuzentasun printzipioei erreparatuz. 

11.1. Idatz helburua lortzeko behar adinako edukiak adierazten ditu. 

11.2. Testua egoki eta zuzen aurkezten du: kaligrafia, marjinak, idazpuruak, irakurgarritasuna...

11.3. Edukia, sortu beharreko testu generoari dagozkion atal konbentzionalekin bat egiten duten paragrafoetan antolatzen du.

11.4. Testuaren atalak eta enuntziatuak elkarren artean lotzeko aurrez landutako oinarrizko kohesio elementuak erabiltzen ditu.

11.5. Zuzentasun maila onargarriarekin adierazten ditu bere ideiak, bai morfosintaxiari, bai lexikoari, bai ortografiari dagokionez.

11.6. Norberaren testua berrikusten du modu gidatuan, eta hobekuntza eta zuzenketa batzuk egiten ditu.

11.7. Ikaskideekin batera testu jakin bat sortzea eta berrikustea helburu duten jardueretan parte hartzen du.
HIZKUNTZARI BURUZKO HAUSNARKETA

12. Testu, perpaus eta hitzaren eremuko elementuen ezaugarri eta funtzionamenduari buruzko oinarrizko ezagutzak erabiltzea, norberaren zein besteen testuen sortze eta berrikuste prozesu gidatuetan. 

12.1. Testuan hitzezko zein hitzezkoak ez diren elementuak identifikatzen ditu, bai testu, bai perpaus eta hitzaren eremukoak.

12.2. Testuak edo enuntziatuak hizkuntz elementu egokiak hautatuz osatzen ditu.

12.3. Testuak edo enuntziatuak behar bezala eta zuzen eraldatzen ditu, emandako ereduei jarraituz.  

12.4. Hizkuntz sistemaren maila desberdinetako oinarrizko akatsak identifikatu eta zuzentzen ditu modu gidatuan, bai norberaren testuetan, bai besteenetan.

12.5. Hizkuntz ezaguerak modu gidatuan aplikatzen ditu, norberaren testuak ekoizteko.

HIZKUNTZAREN GIZARTE DIMENTSIOA

13. Norbere inguruko hizkuntz errealitatearen ezaugarri nagusi batzuez ohartzea, eguneroko egoeren behaketa gidatua eginez,  euskararen normalizazioak duen garrantziaz jabetzeko,  eta inguruko hizkuntz eta kultur aniztasunarekiko errespetuzko jarrera positiboa agertzeko.  

13.1. Ohiko erabilera eremu eta komunikazio egoeretan, norbere inguruan hedatuenak dauden hizkuntzak identifikatzen ditu.

13.2. Inguru hurbileneko egoera soziolingüistiko jakinak deskribatu edo komentatzen ditu, errespetua agertuz, eta hizkuntzekin eta beren aldaerekin, zein hiztunekin lotutako aurriritziak baztertuz.
14. Euskara ohiko komunikazio eremu eta egoeretan erabiltzea, euskararen normalizazio eta euskal kulturaren transmisio prozesuetan aktiboki parte hartuz. 

14.1. Eskola inguruko komunikazio eremu desberdinetan ematen diren pertsonarteko harremanetan euskara erabiltzen du.

14.2. Euskararen erabilera eta normalizazioa, eta euskal kulturaren transmisioa helburu duten eskola eremuko jardueretan aktiboki parte hartzen du.
LITERATURA
15. Ahozko literaturako hainbat testu ezagutzea eta erabiltzea nork bere kultur nortasuna eraikitzeko eta, testu horietako adierazpen baliabide batzuk aztertuz, ulermen eta adierazpen gaitasunak aberasteko. 

15.1. Literatur izaeradun testu sinpleak (olerkiak, abestiak, bertsoak, testu dramatikoak), tradiziozkoak nahiz egungoak, buruz ikasi eta jariotasun eta adierazkortasun nahikoarekin errezitatzen ditu. 

15.2. Hainbat narrazio testu (ipuinak, kontakizun luzeen atalak, txisteak...) ulertzeko moduan eta adierazkortasun nahikoarekin kontatzen ditu.

15.3. Kultur ondareko esamolde, esaldi eta atsotitzen esanahia egoki interpretatzen du, eta horietako batzuk bereganatzea helburu duten egoera kontestualizatuetan erabili egiten ditu.
16. Literatura atseginerako iturri modura erabiltzea, baita sentsibilitate estetikoa garatzeko eta norberaren nortasuna (pertsonala, kulturala, soziala) eraikitzeko ere.
16.1. Irakurritako literatur lan bati buruzko iritzi pertsonala azaldu eta justifikatzen du ahoz, talde-elkarrizketa egoeretan.

16.2. Irakur aztura bereganatu asmoz eskola eremuan eskaintzen zaizkion orientazio eta jarraibideak erabiliz, ohizkotasunez irakurtzen du.
